
Nunavunmi Nunataaqvianit aulapkaiyuqarumagaangat hannavighamik, 
angiqtauyughat ihuaqtunit katimaqatigiingnit munaqtiuyut laisiniktittiyunik, 
atuinnarialiutinik angiqtauyughaniklu. Piyariaqaqqat, laisiniktittiyut taapkuninnga 
havaaghanik Ihivriuqtauyariaqaqqat NIRB-kunnut turaaqtitauvaktuq 
Ilittuqhiviyaghaat.

Una naunaitkutaq atuqlugu qanuq ilitturiyumaguvit havaaghanik mihingnarniaqtut 
nunallaarnut aviktuqhimayumullu, NIRB-kut Havauhiinik Ilittuqhiniqmut, qanuqlu 
ilauyaagharnik.

Ilittuqhiyut Hannaviuyughanik Iluani:
Ilittuqhiniqmut naunaitkutat

Havaaghat Ilittuqhivighat

Tuniyauyut tughirautinik:  
Parnaiyaiyut inuit tuharvigiyaami

Katitiriyut uqauhirnit

NIRB-kut ilihimattiaqhutik ihumaliuqpaktut

Kingulliit Ihumaliuqhutik havauhiit

Iqalughiuqtuq kakivangmut Piksautaa: Rob Harmer

Ilittuqhiniqmut Naunaitkutat

Tamangnik hannaviuyumayut Nunavunmi ihivriuqtauvaktut 
taapkuninnga Nunavunmi Parnaiyaiyit Katimayinit (NPC) 
nunanik aturnikkut mighaagut. NPC-kut ihumaliuqhimagumik 
taimaa tughirautit ihuaqtukkut malittiaqhimagumik nunanik 
aturutainit, Ilittuqhiyariaqaqqat turaaqtitpagait tughirautit NIRB-
kunnut. Taapkua angiqtauhimayunik nunanik aturutighaitkumik, 
ihuaqtut katimaqatigiit laisiniktittiyut tunihiinnarialgit 
havaaghanut tughirautainik NIRB-kunnut.

Ilittuqhiniq hivulliuyuq havauhiq havaaghanut. Ilittuqhaivaktut 
taimaa ihivriuqhittiaqtughaugumik uingaittiarahuaqlugit 
mihingnautighat havaaghanut.

 

Ilittuqhaivaktut hivitupluni 45-nik uplunik ikitqiyaaniklu.

7-nguyut havauhighat Ilittuqhiniqmut, takughauyut naunaitkutanit 
ataani. Tamangnik havauhiit ilittuqhaittiaqpaktut Ilittuqhitinik 
hapkuninnga, uingaittiariagharnit qanuq ilauyaami havauhinut, 
huuqlu ilauguvit ikayuutauniaqtuq.

Hannaviuyumayuq Naunaitkutait 
Tuniyauyut NIRB-kunnut 

Ilittuqhiniqmut Havauhiit 
Piksautaa: Aliza Weller

Ilittuqhiniqmut Havauhiit

Havauhiq 1

NIRB-kut 
tuniyauyut 

Tughirautinik

Havauhiq 2
 

 NIRB-kut havaktiit 
ihivriuqpagait 

tamatkiumayaaghait

Havauhiq 3

NIRB-kut 
tunihivaktut 

naunaitkutanik 
katitiqpaghutik 

uqauhirnik 
inungnit

Havauhiq 4

Havaktit 
ayurnaqtunik 

qauyihaivaktut

Havauhiq 5

Katimayiit 
ihumaliuqpaktut

Havauhiq 6

NIRB-kut 
naunaitkutanik 

tunihivaktut 
Ministamut

Havauhiq 7

Minista 
ilittuqhitivaktuq 
ihumaliuqtaanik

“Ilittuqhaigaangamik 
havaaghanik, NIRB-kut 
havauhiqatjavut malighugit 
taapkua... taamna havaaghaq 
mihingnautaulaaqtuq 
uumayunut, anngutighanut 
Inungnullu niqighaqhiuqtunut; 
taamna havaaghaq 
mihingnautaulaaqtuqlu 
ukiuqtaqtumiunut; imaalu 
taamna havaaghaq 
ihumaaluutauyuq inungnit...”
(s.12.4.2 (i-iii))

NIRB-kut Ilittuqhitillugit tuhaqtittinngarunaqhiyatit havaaghat mighaagut. Ilaunariruvit havaaghanut, 
nakuutqiyauniaqtuq ilingnut nunallaarnullu.

NIRB-kut ilihimayughat qanuq mihingnautauvaktut havaaghat Inungnut, Ukiuqtaqtumiunut 
Kanatamiunullu. Uqauhitit Ilittuqhitillugit iniqnariutauvaktuq, qauhimatjutigiikpaghutik nunallaalgit 
havakvillu. NIRB-kut tuharumavakkamik inungnit Ilittuqhaigaangamik ahiittuq Nunavunmiunut, 
ikayuutaupluni inungnik ilaupkaivakkamik havauhinut.

Una Inuit Naunaitkutaghait ilitturitjutauniaqtuq qanuq ilauyaagharnik Ilittuqhiyunut.

Ilittuqhaitillugit Nakuuyuq Ilauyaami

Hikumi taryup hinaani Piksautaa: Sophia Granchinho

Qiniqlugu taamna Atii 
naunaitkutait makpiraaqnit 
naunaiqlutillu qanuq 
ilauyaagharnik.

Nunavunmi 
Nunataaqnikkut 

Angirutit

Nunavunmi 
Nunataaqnikkut 
Angirutit



NIRB-kut apirivaktut hitamanik apiqqutinik tamangnut havaaghanut Ilittuqhaqtauyut:

•	 Taamna havaaghaq mihingnautauniaqqa avatinut, Inungnut niqighaqhiuqtunullu?

•	 Taamna havaaghaq mihingnautauniaqqa inuuhiinut ukiuqtaqtumiut?

•	 Taamna havaaghaq ihumaalungnaqqa inungnut?

•	 Tughirautinit titiraqhimava taimaa alruyaqtuqtunik aturahuaqqat naunaqtunik 
mihingnautiqarahuqquuqtut?

Ilikkuuqtut katimaqatigiiktullu inuit havaaghanut tughirautilgit havakvighatut qauhimayavut. 
Havakvighat ilikkuuqpaktut, nanminiuplutik, kavamatkut havakvigiplugillu. Havaaghat 
quyaginnaulaaqtut taimaa qauyiharniqmit pulaaqtarniqmut imaalu uyaraghiuqniqmut imaalu 
uqhuqyuaqhiuqniq kaasiliiqhiuqniqlu.

Qanurittut havaaghanut tughirautit tuniyauvaktut NIRB-kunnut:

NIRB-kut Ilittuqhiniqmut Apiqhuutait

Aallatqiik Havaaghat Ilittuqhaqpagait NIRB-kut

David Willis talvanngat Peregrine Diamonds 
Ltd.-kunnit Cumberland Peninsula-mi, 2010 
Piksautaa: Chris Marchildon © Peregrine 
Diamonds Ltd. 

Havaaghat Ilittuqhaiyaghat

•	 Uqhuqyuat Kaasiliillu

•	 Qayangnaqtut huanngautit

•	 Pulaaqtarniq

•	 Imarmit Huanngautit

•	 Qauyiharniq

•	 Apqutit/pihukviit

•	 Imarmiutanik tunngavighaliuqniq

•	 Tuhaqtittiniq

•	 Nalvaaqhiuqniq

•	 Uyarakhiuqniq

Nunavunmi Imaliqiyit Katimayiit 
tunihimayut Type B-mik imarmut 
laisinik talvunga Peregrine 
Diamonds Ltd.-kunnut nunanik 
qauyihautighait talvani Hall 
Peninsula-mi 2008-mi. Hapkua 
havaat turaaqtitaunngittut 
talvunga Nunavunmi Parnaiyaiyit 
Katimayiinut havaangugamik 
ahinit aviktuqhimayup ahianit 
nunanik atuinnarialiutiqaqhutik.

Taamnalu tughirautauyuq 
havaaghaq aallanngagami 
ihivriuqtailiyauvaktuq NIRB-
kut ihivriuqhitiinit mihingnautit 
amirnainnamik havaaghainit. 
Hapkua mighaagut, tughirautit 
aallakkuuqhimayut ahiillu 
ataniqtuqtuiplutik.



Naahuriyauyut mihingnautit avatinut inungnullu 
ilitturinnaqtut, mikigumik, qauhimannaqhutiklu, 
havaaghaq ilittuqhaqtailiyaulaaqtuq NIRB-kunnit. Hapkua 
mihingnaqpallaanngittut munaqtauvaktut havakvingnit 
laisiniktittihimayunit.

Imaatut, utuqqaliqiyit qauyihaqtit havaaghaanut ihuaqtumik 
atuinnarialiutiqaqtughaq laisinikluuniit talvanngat ataniqtuqtuiyut 
havakvianit, kihimi qaihimaitkaluaqlutik NIRB-kunnut. Hapkua 
havaaghait qauhimayauyut “ilaunngittutut” NIRB-kut havauhiinut.

Ataniqtuqtuiyut havakvit kavamatkunnut havakviuyut, 
Tikkuaqtauhimayut Inuit Katimaqatigiingnit (DIO) ahiillu 
katimaqatigiit tunihiinnarialgit atuinnarialiutinik, atuqtittiyut, 
laisiniktittiyut angiqhivaghutiklu havakvighanik.

Ilangi Havaaghat NIRB-kunnit Ilittuqhaqtauyariaqanngittut

Havaaghat ilittuqhaqtauyuittut NIRB-kunnit taapkua: 

•	 Nunanik aturahuarumik atuinnarialiuttaittumik kavamatkunnit, 
taimaa tupiqpaliurumik Nunami;

•	 Nunallaat ikluqpautait ikayuutailu, taimaatut hanayunik 
quayiharvighamik nunallaanit. (Kitullikiaq hanayauyughat 
angiyuniklu ikluqpaqaqvighait Ilittuqhaqtauyughat, 
Nunallaaqmiitkaluaqluni.);

•	 Mikiyunik pulaaqtaqtut hiniktaqvighainik 20-nik 
ikitqiyaanikluuniit hinikviqarlutik; imaalu

•	 Nalvaaqhiuqtut havaaghainik ikuutaqtunngittut angiyuniklu 
hannaviittumik.

Tautungniruvit Havaanik 
ihumagiyat taimaa 

Ilittuqhaqtaghaat Nirb-Kut, 
Hivayaqlugit Nirb-Kut

 Havaktiit Quyaginnaq 
Ihumaaluutit Unipkaaqlugit 

  1-866-233-3033

Nanminiq tupiqpak, Ilittuqhiyunut ilaunngittut Piksautaa: Maria Quqsuut



NIRB-kut havakviuyughanit titirattiaqhimayunik 
naunaittiaqhimayuniklu huliniariagharnit havaanit titiraquiyut, 
Ilittuqhaqlugit mihingnautauniaqtut inuuhiliqiniqmut 
kiinauyaqhiuqniqmut avatinullu. Havakviuyughaq taamna 
ilittuqhitiyughaq qanuq munaqniariaghainik mihingnautinik 
taapkua qanuqlu taamna havaaghaq nakurutauniaqqa 
aviktuqhimayumut. Tunihivighanut havauhiit havakviuyumayunit 
piinnarialgit NIRB-kut qaritauyakkuurutainit.

NIRB-kut Havaktiit ihivriuqpagait tamangnik tughirautit 
tamatkiumayaaghait imaalu tamangnik naunaitkutat 
iliqahiutihimayaaghait, Ilittuqhaqtauyaami. NIRB-kut titiraqtaghanik 
hanavaktut titiraqtaghat Ilittuqhitiyughat aulattiariaghaanik. NIRB-
kullu havaktiit tuhaqvigiqattaqpagait taapkua havakviuyumayut 
ataniqtuqtuiyullu (taapkuatut Aviktuqhimayumi Inuit Katimaqatigiit 
laisiniktittiyulluuniit) taimaa naunaitkutat piyumayait NIRB-
kut inuillu uingaiqnattiaqtut ilihimayaghainik havaaghanut 
mihingnautainiklu.

Havauhiq 1: NIRB-kut 
Tuniyauplutik Tughirautinik  

Havauhiq 2: NIRB-kut Havaktiit 
Ihivriuqpagait Tughirautit 
Tamatkiumayaaghait 

Tuniyauplutik Tughirautinik:  
Parnaiyaiyut Tuhaqvigiyaami Inuit  

Tannis Bolt, NIRB-kut Tuklia Ayuqnaqtunik Unniqtuiyit ihivriuqhiyuq tughirautinik  
Piksautaa: Kelli Gillard



NIRB-kut ilittuqhittiarumayut havakviuyughanik taimaa Inuit havaqatiginiariaghait Inuit Qauhimayatuqangit 
maliklugit havaanginut. Imaatut, unipkaarutigiplugit mihingnaqtut anngutighanut taamna 
havakviuyumayuq katimatjutigiyaghaat qanuq taapkua mihingnarniaqtut niqighaqhiuqniqmut 
nunallaarnullu. Havakvighat taapkua ilittuqhitiyughat qanuq inuit qauhimayatuqait havauhiinut atuqpagait 
qanuq ayuqnaqtuniklu qauhimayainik havaaghainut parnaiyaivaktut munarahuaqhugit mihingnarniaqtut 
avatiptingnut inuuhiqatt-iarniqmullu.

Aghuuqnaqtut Inuit Qauhimayatuqangit

Inuit Qauhimayatuqangit upluutaat Sanikiluaqmi Piksautaa: Li Wan Sam Anayoak (hivuanit), Felix Tologanak, 
Derek Ehaloak-lu, Iqaluktuuttiami 
Piksautaa: Ovik Evalik

Munaqhiyut 
Imarmiutanik 
“Imarmiutat anngutighat nipinik 
quiliqtahuyuktut, taimani 
aullaaqpaghimayugut titqalingmik 
qayaqtuqhuta aiviqhiuqhuta. 
Ayuqnaittuq paqittiyaami aivirnik 
tuhaqnaramik nivyaaraangamik... 
naunaittuq taimaa aiviqaruiqniaqtuq 
kuinginnaqpakkupta.” 

(NIRB-kut Ilittuqhitillugit Uqauhiq Dec. 21, 2007, 
talvuuna: Baffinland Iron Mines Kuapuriissangat 
Nunanik Qauyihaiyut Havaaghanut)

Havakvighaq taamna 
naunaitkutighanik katitiquyauyuq 
ilitturittiaqlugit “...iniit 
iharianaqtut anngutighanut, 
inungnullu niqighaqhiuqtunut 
mihingnautiqarniat tullakvingnit 
agyaqtaqtunillu”  
(EIS-nut Maliktaghat Baffinland-kut Havingnik 
Uyaraghiuqviat Kuapuriissangat Mary Kuugaanut 
Hannaviuyughaq, 2009, Makpiraq 55)



Katitiriyut Uqauhirnik 

NIRB-kut ihumaliuqpaktut havaaghanut tughirautit iniqtauyaaghait, naunaitkutanik tughiqtauyunut 
turaaqtittivaktut talvanngat tuhaqvigivagait inuit.

NIRB-kut qaritauyakkut titiraqpaktut Ilittuqhiniaqhimayainik naunaitkutanik kitunut kavamatkunnit 
havakviuyut, aviktuqhimayunit nunallaanilu katimaqatigiingnik, ahiillu ilauyumayut ilittuqharumayut. NIRB-
kullu naunaiqhitivaktuttauq qaritauyakkut talvani ftp.nirb.ca – talvani qiniqlutit “Aulayut tajja Ilittuqhaqtauyut”.

Ilikkuuqtut inuit ilaunginnarialgit qaritauyakkuurutikkut titiragharumagumik NIRB-kunnit. Piyumaguvit, 
qaritauyakkut tuhaqtitaulaaqtutit Ilittuqhaqtauyughanik havaaghanik Nunallaarnit aviktuqhimayumilu.

Havaaghatigut, hapkua tamangnikluuniit katimaqatigiit ilaunginnarialgit NIRB-kut 
tuhaqtittiyaghainut:

•	 Haamlatkut
•	 Anguniaqtit Naniriaqtuqtillu Katimayiit
•	 Nunallaarnit Ikayuqti Titiraqti
•	 Aviktuqhimayuni Inuit Katimayiit Katimayinik
•	 Nunavut Ilihaqpaalliviat Iniqnirit Ilihaqvianut
•	 Kavamatkut Nunavunmi Havakviinut
•	 Arnait Katimaqatigiinut
•	 Anngutighaliqiyit Katimayiralaangit
•	 Ilvit?

Havauhiq 3: NIRB-kut Naunaiqhitiyut 
Katitiriplutiklu Uqauhinik Inungnit 

Kitut Naunaiqhitiyauvaktut 
Ilittuqhainahuaqtunik Nunallaarnit? 

NIRB-kut ayuqnaiyaivaktut 
kiuyaami. Nunallaarnit 
katimaqatigiit titirainnarialgit 
‘Uqauhinik titiraghanut NIRB-
kunnut Ilittuqhiniaraangamik’, 
qaritauyakkut turaaqtillugu  
NIRB-kunnut kayumiktukkulluuniit.



Uqauhitit tuniinanarialgit NIRB-kunnut ilingnik, imaaluuniit 
ilagilugit nunallaarnit katimaqatigiit. Pulaaqlutit HTO-
nut Haamlatkunnulluuniit unipkaaqatigiliqlugit. Nunallaat 
kiutjavuq NIRB-kut pitquhimayainik uqauhirnik taimaa 
tuhaqtauyumaaqtutit.

Ihumaaluutiqaqqit? 
Niplirnaqhiyaatit Qaritauyakkut titiraqlutit NIRB-kunnut talvani info@nirb.ca, iliyauqulutit 

qaritauyakkut titiraqvianut
Maliklugit NIRB-kut Qaritauyakkuurutait naunaiqlugit kitut havaaghat 
ilittuqhaqtauyut, www.nirb.ca naqillugu Ilittuqhiyut.

Uqaqatigilugit nunallaarnit havakviit ilitturivigilugit uqarniaqhimagumik ilauniaqhimagumiklu unipkaaqtunik.
Qaritauyanut iliuraqlugu NIRB-kut Haliyaghalik Tatqiqhiutait naunaiqvigilugit Ilittuqharahuanik umikvighainik 
ihumaliuqtainiklu talvani ftp.nirb.ca

Qauhimahimainnaqlutit 
Ilittuqhiyut Havaanginut!

Haumiqpianit Lucy Cookie, Lizzie Oqaituq, Masta Crow Meeka Oqaituqlu nunallaamingnit hilami niripkaiplutik Sanikiluaqmi

NIRB-kut Qauhimattiaqhutik 
Ihumaliuyuktut 

Ilittuqhaqtaghanut tamangnut, NIRB-kut havaktiit Iqaluktuuttiami uqauhirnik tamangnik katitirivaktut, 
ayurnaqtunik qauyihautit ihivriuqhugit talvanngat naunaiqhitighanik parnaiyaivaktut Katimayinut.

Havauhiq 4: Havaktit Iniqhivaktut 
Ayuqnaqtunik Qauyihaqhutik

Havauhiq 5: Katimayit Ihumaliuqpaktut
Katimayiit ihivriuqpagait naunaitkutighat, uqauhiitalu inuit taapkualu pitquyauhimayut havaktinit. 
Katimayiit ihumaliurutigivagait naunaitkutat pihimayait niruaqtuniklu.

Ihumaliuqpaktut hapkuninnga hitamanit:
•	  Atuqtaghaq 1: Approve project with terms and conditions
•	  Atuqtaghaq 2: Additional review required
•	  Atuqtaghaq 3: Send	back	to	proponent	for	clarification
•	  Atuqtaghaq 4: Modify or abandon project

“...Tughirautauyuq 
aullaqtitaunginnarialik 
Ihivriuqtauhimaittumik... NIRB-kut 
pitquilaaqtut maliktaghaliuqlugit 
havauhighaniklu iliqahiutaulutik 
angiqtauhimayunut, ilitturiyaulutik 
[NIRB-kut] inirumalluaqtainik...”  
(s.12.4.4 (a)) 

Iglulik Piksautaa: Li Wan

Nunavunmi 
Nunataaqnikkut 

Angirutit

Nunavunmi 
Nunataaqnikkut 
Angirutit

Katimayiit Ilittuqhainikkut Ihumaliuqpaktut

Atuqtaghaq 1:  
Angiqlugit 

Maliktaghaqarluni 
Havauhighaniklu

Katimayiit pitquilaaqtut taimaa 
havaaghaq angiqtauluni 

laisiniktittiyunullu turaaqtillugu. 
Mihingnautit ilitturiyauliqqata 

munaqtaulaaqatalu, NIRB-kut 
titiraqniaqqait maliktaghait 

havauhighallu havaktiuyughap 
maliktaghait ihuinaaqtailiyaami 

imaalu ihuinaarutit 
mighivallianahuaqlugit 

ihuaqtukkut.

Atuqtaghaq 3:  
Utiqtillugu 

havakviuyumayumut 
naunaittiaqvigilugu

Taapkua Katimayiit 
tughirautinik utiqtiinnarialgit 

titirattiaqhimaitpat 
inittiaqhimaitpallu 
ilittuqhaiyaami.

Atuqtaghaq 2:  
Ahiagut  

Ihivriuqtauyarialik

Taapkua Katimayiit havaanik 
ihivriuqhiquiniaqtut avatinut 

inuuhiqattiarniqmullu 
mihingnautainik 

amirnarahuqquuqmata 
ilangi. Imaa havakpaktut, 

taapkuatut, uyaraghiurumik 
angiyunikluuniit hanagumik 

talvuuna iniqtaghait 
ayuqnavyakkumik 

qauyihariaqaruminu 
katimatjutigilugulu nunallaallu 

taapkua ikpigihuktut. 

Atuqtaghaq 4:  
Ihuaqhaqlugu 

ighinnaqluguluuniit 
havaaghaq

Mihingnautit havaanit 
ihuigiyaukpata NIRB-kunnit, 
Katimayiit pitquinginnarialit 

taimaa tughirautit 
ihuaqhaqtaulutik ilanganit, 
imaaluuniit ighinnaqtauluni 

atauttikkut.

Katimayiit Ihumaliuqnikkut Atuqtaghait

Kingulliqpaat Ihumaliukkat

Katimayiit ihumaliuqhimagumik kitu atuqtaghaq ihuatqiyauniaq, NIRB-kut tunihivaktut 
ilittuqhitinik Ihumaliuqtainut Naunaitkutanik Ministamut.

Minista uqauhiqnik tuniyauniaqtuq ihumaaluutiniklu NIRB-kut titiraqhimayaink ihumaliuqtainut. 
NIRB-kut Ilittuqhiniqmut havauhiit ahiittut ilaupkaivakkamik Inuinnaqnik inungniklu 
ilaupkaiyukkamik uqaqtittivaghutiklu taapkua havaaghanut angiqtautinnatik Nunavunmi.

Inuit tamangnik titiragharumayut tuniyauvaktut NIRB-kut Ilittuqhitiniqmut Ihumaliugainik 
qaritauyakkut taapkualu naunaitkutat tamatkiumayut hailiyauhimayut NIRB-kut 
qaritauyakkuurutainit titirautainit talvani ftp.nirb.ca tamarmik takuyaghait. Tamangnik 
ilittuqhitiniqmut titiqqat, uqauhiit, titiqqat, naunaitkutat, ihumaliuqhimayullu NIRB-kut 
qaritauyakkuurutainut iliyauvaktut hailiyauplutik tamangnut.

Minista tuniyautaarumi NIRB-kut Illittuqhitinut Ihumaliuqhimayunik Naunaitkutainik, Minista 
ihumaliuqpaktuq angiqhimagumiuk NIRB-kut ihumaliuqhimayait takupkaqtihimayut 
naunaitkutanit.

Minista angiinnariaqaqtait qinngilugilluuniit NIRB-kut ihumaliuqtait itqaumagiplugit havauhighat 
talvani Nunavunmi Nunataaqnikkut Angirutinit.

Havauhiq 6: Nirb-Kut Tunihivaktut 
Naunaitkutanik Ministamut

Havauhiq 7: Minista  
Kingulliqpaanik Ihumaliuyuktuq 

* NIRB-kut Ilittuqhiniqmut 
Ihumaliuqtainut Naunaitkutat 
qaritauyakkut ftp.nirb.ca – takulugu 
Ilittuqhiniqmut Ihumaliuqtat titirautait

* Qaritauyakkut naunaitkutanik 
tuhaqtitaulutit – atiit tunilugu NIRB-
kunnut tuhaqtitauyunut ilaulutit

* Havaaghaq ilittuqhaqtauniaqqat – 
takulugu tuklia uuma naunaitkutat, 
Ilittuqhiyut: NIRB-kut Makpiraaliugait 
Inuit Naunaitkutighait, Havauhiq 2

* Havaaghaq angiqtauhimagumi 
laisiniktittiyinullu tuyuqtauhimagumi, 
takulugu Munaqhiyut: NIRB-kut 
Makpiraaliugait Inuit Naunaitkutighait, 
Havauhiq 3

Paqittilutit 
Ilittuqhiyunik 

Ihumaliuqtauyunik 
Havaaghat 

Qaritauyakkut!



Uqauhitit tuhaqtauyumayut – maliklugit havauhiit havakviuyut 
nunallaarnit, nipiillu tuhaqtittilugu.

Minista ihumaliuqhimagumi taimaa havaaghaq Ilittuqhiyinit 
Ihivriuqtauqulugu, takulugu Ilittuqhiyut: NIRB-kut Makpiraaliugait 
Inuit Naunaitkutighait, Havauhiq 2, ilittuqhilutit qanuq 
ilaulaagharnik huli aallannguqtirilutillu.

Amihut havaaghanut tughirautit Ilittuqhiyinit ihivriuqtauyut 
angiqtauhimavaktut hivumut aulavaghutik. Havaaghaq 
angiqtauhimagumi laisiniktittiyinullu turaaqtitaugumi, 
ilihaqpallialugit tukliit havaaghat Munaqhiniq: NIRB-kut 
Makpiraaliugait Inuit Naunaitkutighait, Havauhiq 3.

Qanuq ilauniaraluaqqit NIRB-kut qauyihaitillugit 
havaaghanik mihingnarniaqtut ilingnut nunallaarnullu?

Ilauhimmaaqlutit

NIRB-kut Makpiraaliuqhimayait 
Inuit Naunaitkutighait

* Havakviup Naunaitkutait
* Ataniqtuqtuiyut Katimaqatigiit Naunaitkutait 

NIRB-kut Ayuqnaqtunut Naunaitkutait:  
* NIRB-kut Maliktaghait Havauhinut
* Avatinut Mihingnautinit Uqauhinit Maliktaghait

* Uqauhiit Naunaitkutillu 

Nunavunmi Avatiliqiyit Katimayiit
Turaaqtillugu Aulapkaiyiqyuamut, Titiraqaqviat 1360, Iqaluktuuttiaq, NU X0B 0C0
Akiittukkut Hivayaut: 1-866-233-3033 Kayumiktukkut: (867) 983-2594  
Qaritauyakkut: info@nirb.ca Qaritauyakkuurutit: http://www.nirb.ca FTP Qaritauyanit: http://ftp.nirb.ca


